
ФАКТОГРАФ 7

Република Северна Македонија воспоставува заштитени подрачја (ЗПa) уште од 1948 година, но се 
соочува со значајни предизвици во однос на финансирањето на активностите за нивно зачувување. 
Вкупно 82 подрачја се прогласени за заштитени, но средствата од државниот буџет за нивно 
одржување се минимални. Потребни се иновативни решенија за нивно одржливо финансирање. 
Бидејќи таквите решенија имаат тенденција да бидат сложени за развивање и спроведување, 
државата се обрати за помош до надворешни донатори за идеи и поддршка во спроведување  
пилот-шеми. Една таква е шемата за плаќање екосистемски услуги (ПЕУ), која беше пилотирана 
во рамките на Програмата за зачувување на природата (ПЗП). Во овој фактограф е претставен 
сеопфатниот процес усвоен за воспоставување шема за ПЕУ и влијанието врз зачувувањето. 

„Со пилотирањето на ваква шема имавме за цел да ја процениме нејзината изводливост за 
прв пат во нашата земја. Тоа беше предизвикувачко сценарио, имајќи го  предвид локалниот 
контекст, достапните податоци, временските ограничувања и финансиските ресурси. Но, 
работата со различни чинители се покажа како инспиративна. Ентузијазмот и силната 
волја што ја покажаа локалните жители постојано нѐ мотивираa да истраеме. Овој процес 
обезбеди вредни сознанија, овозможувајќи ни да ја одредиме ефективноста на овој пристап. 
Се надеваме дека  научените лекции во иднина ќе послужат како охрабрување за другите, 
особено заштитените подрачја, да иницираат ваков механизам за подобрување на нивното 
управување“  Катерина Атанасовска, програмски советник на ПЗП. 

ПИЛОТИРАЊЕ  ШЕМА ЗА ПЛАЌАЊЕ  
ЕКОСИСТЕМСКИ УСЛУГИ (ПЕУ) ВО 
,,ВЕВЧАНСКИ ИЗВОРИ“

Фотографија: Бренд ЈунионФотографија: Бренд Јунион



KЛУЧНИ НАУЧЕНИ ЛЕКЦИИ

 � Успешното воведување на вакви иновативни решенија, како што се шемите 
за ПЕУ во земја која  сè уште се наоѓа во фаза на транзиција од поранешниот 
социјалистички систем, бара подолг временски период. Главниот предизвик 
е да се надмине недовербата. Ова бара доследни акции и поставување  
одредници за да се изгради доверба со текот на времето

 � Политичката динамика игра важна улога во обликувањето на активностите 
и има значително влијание врз спроведувањето на која било шема за ПЕУ. 
Оттука, обезбедувањето  политичка поддршка е од клучно значење

 � Комуникацијата, координацијата и вклучувањето на локалните бизниси 
од самиот почеток се, исто така, клучни. Континуираното подигање на 
свеста, особено градењето на капацитетите на вработените во општината, 
претставниците на приватните бизниси и локалното население, придонесува 
за позитивни резултати

 � Развојот на концептуална рамка за шемата за ПЕУ е само мал дел од работата. 
Вистинските предизвици се јавуваат кога рамката треба да се спроведе – да се 
преговара со различни чинители и да се направат потребните приспособувања  
за таа да функционира.

ПОЛЕ НА ИНТЕРЕС

„Вевчански извори“ e прогласено за ЗП од 
категоријата „Споменик на природа“ во согласност 
со законската регулатива за заштита на природата, 
што вклучува елементи од природно и културно 
значење и се изедначува со категорија III на 
IUCN. Тоа беше избрано како пилот-подрачје за 
развој на шема за ПЕУ од страна на главните 
партнери на ПЗП, од повеќе различни причини. 
Административно подрачјето припаѓа на 

Општина Вевчани, се наоѓа на надморска височина од 940 m и зафаќа површина од 1 370 ha.

 Фотографија: Архива на ПЗП Фотографија: Архива на ПЗП

„Плаќањето за екосистемски услуги се издвојува како остварлив механизам за 
генерирање средства за заштитените подрачја, како што е пропишано во 
актуелниот Закон за заштита на природата. Понатаму, развојот на шемите за 
ПЕУ е идентификуван како приоритетна акција и во Националната стратегија за 
заштита на природата со Акциски план 2017 – 2027 и во Националната стратегија 
за биолошка разновидност 2018 – 2023 година, со што има и стратешка важност. 
Воспоставувањето на ПEУ шемата не само што служи како практичен пример на 
одржливост, туку и отвора можности за нашето Министерство и другите чинители 
да ги искористат таквите шеми во иднина“, Влатко Трпески, раководител на сектор 
за природа во Министерството за животна средина и просторно планирање.

Почетната активност беше да се развие концептуална рамка за шема за ПЕУ. Ова е 
постигнато со заемна соработка на еден разновиден тим, кој вклучуваше национални и 
меѓународни научници, практичари и носители на одлуки на национално и локално ниво.

Беше спроведено сеопфатно картирање на екосистемите во заштитеното подрачје за 
да послужи како основа за процена на дадените услуги. На тој начин се идентификуваа 
11 типови на екосистеми, кои сочинуваат 50 % од картираните типови на екосистеми на 
национално ниво. Најдоминантен тип на екосистем во границите на ЗП „Вевчански извори“ 
е листопадната шума, наспроти агроекосистемите и глацијалното езеро, кои се надвор од 
границите на заштитеното подрачје.

КАРТИРАЊЕ ЕКОСИСТЕМИ ВО ЗП „ВЕВЧАНСКИ ИЗВОРИ“1.

КОНЦЕПТУАЛНА РАМКА ЗА РАЗВОЈ НА ПЕУ ШЕМА

Оваа фаза вклучуваше неколку клучни чекори: селекција на приоритетни екосистемски 
услуги; нивна биофизичка, социолошка и економска процена; и јавна анкета за да се определи 
степенот на свесност за концептот на екосистемски услуги кај локалното население.  
Изборот на приоритетни екосистемски услуги беше извршен во рамките на заедничка 
работилница на која учествуваа Советот на засегнати страни на заштитеното подрачје и 
Министерството за животна средина и просторно планирање (МЖСПП). Ова резултираше 
со идентификување на шест приоритетни екосистемски услуги за понатамошна анализа. 
Нивното биофизичко и економско значење потоа беше проценето со користење  
соодветни секундарни податоци, додека нивната социјална важност беше проценета преку 
партиципативно мапирање. Анкетата за подигање на јавната свест беше спроведена преку 
интервјуа лице в лице со 180 испитаници. 
Резултатите од овие процени поставија цврста основа за одредување на трите екосистемски 
услуги со најголем потенцијал за развој на шема за ПЕУ во подрачјето: диви растенија што 
се користат за исхрана; површински води за пиење и наводнување; и екотуризам.  

ИНТЕГРИРАНА ПРОЦЕНА И КАРТИРАЊЕ НА ЕКОСИСТЕМСКИТЕ УСЛУГИ 2.

Првично беше прогласено во 1997 година, а репрогласено за споменик на природата во 
2012 година, благодарение на специфичните хидролошки, хидрогеолошки, биолошки и 
културни вредности. Во границите на подрачјето се наоѓа населбата Горна Белица и многу 
мал дел од селото Вевчани, како и пошумената површина на горното сливно подрачје, која 
служи за одржување на хидролошката рамнотежа на изворите. Вевчани е добро познато по 
своето културно наследство кое вклучува историска архитектура и религиозни локалитети, 
но особено е препознатливо по традиционалниот Карневал кој се одржува секоја година од 
13 до 14 јануари. Општина Вевчани е назначена како управувач со ЗП „Вевчански извори“. 
Сепак, општината се соочува со големи предизвици од аспект на недоволни човечки и 
технички капацитети и изразен недостиг на финансиски средства за ефикасно и одговорно 
управување со заштитеното подрачје.

Трите идентификувани екосистемски услуги со најголем потенцијал за развивање  шема за ПЕУ 
беа предмет на понатамошни истражувања во однос на изводливоста на спроведувањето. 
Ова вклучуваше истражување на пазарот, интервјуа, дискусии со клучните чинители, следење 
на пристапот за имплементација на шемата за ПEУ и физибилити анализа врз основа на 
повеќе критериуми. 

Како резултат на тоа, екотуризмот се издвои како услуга за која би било најизводливо да се 
наплаќа во согласност со шемата за ПЕУ.  Поради тоа заеднички беше одлучено да се воспостави 
организациона структура посветена на промоција и развој на одржливиот туризам. 

ФИЗИБИЛИТИ СТУДИЈА ЗА ВОСПОСТАВУВАЊЕ  ШЕМА ЗА ПЕУ ЗА ЗП 
„ВЕВЧАНСКИ ИЗВОРИ“3.

Многу од шемите за ПЕУ вклучуваат населението од долните текови на водните 
сливови да плаќа на населението од горните текови за редовно снабдување со вода, 
препознавајќи го трудот и напорите потребни за управување со изворишниот дел на 
одржлив начин. 

Овој предлог беше одбиен во случајот со „Вечански извори“, бидејќи се сметаше за 
политичко сензитивен. Постои историско ривалство меѓу населението од Вевчани 
и населението од Струга. Ривалството поврзано со користењето на водата започна 
во 1987 година, кога населението на Вевчани ја оспори одлуката на тогашната 
југословенска Влада да пренасочи дел од своите изворски води кон Струга. Оваа 
политичка реалност е добра илустрација за тоа како локалниот контекст секогаш мора 
внимателно да се анализира и да се земе предвид пред да се развие шема за ПЕУ.

ЗОШТО ДА НЕ СЕ НАПЛАЌА ЗА ВОДАТА КАКО ЕКОСИСТЕМСКА УСЛУГА?

Крајни корисници 
(купувачи)

Туристи и посетители

СП Вевчански 
Извори

Фонд

Управувачко тело на 
заштитеното подрачје 

Вевчански извори

Хотели, мотели, мали 
сместувачки и угостителски 

капацитети, планинарски 
домови

Превозници

планински водичи, познавачи 
на културно наследство

Туристички агенции, тур 
оператори

Бизнис партнери

1
Обезбедуваат 
активности или 
производи за продажба

2

Продаваат услуги, материјални 
добра и наплаќаат еко-
надоместок

3
Трансфер на собраниот 
приход во фондот 

Управување и 
распоредување на 
средствата

4

5

Вложување во заштита и 
одржување на природните и 
културните потенцијали на 
подрачејто

Беше објавен јавен повик за избор на субјект кој ќе креира остварлив бизнис-модел за 
екотуризам. Фокусот беше ставен на обединување на сите локални даватели на услуги 
и општината како тело за управување со заштитеното подрачје кое промовира одржлив 
туризам. Избраната организација, Mustseedonia, е специјализирана за спроведување на 
концептот на туризам на зелени дестинации, користејќи го како алатка за развој на шемата 
за ПЕУ.

Пред почеток на активностите, Вевчани беше познат туристички локалитет, но типот 
на туризам што е развиваше се базираше на еднодневни посети, гастрономија и 
годишниот дводневен Вевчански карневал. Генерираните финансиски приходи не се 
искористуваа за управување и зачувување на заштитеното подрачје и покрај тоа што 
е составен дел на туристичката понуда. Концептот Зелена дестинација ја олеснува 
координацијата на сите туристички активности на „Вевчански извори“, обезбедувајќи 
посетителите да се чувствуваат добредојдени, да ја ценат вредноста на природата и 
да го поддржат концептот на туристички приходи што се користат за зачувување на 
природата. На овој начин природата во која уживале се зачувува за идните посети.

КОНЦЕПТОТ НА ЗЕЛЕНА ТУРИСТИЧКА ДЕСТИНАЦИЈА ВО „ВЕВЧАНСКИ ИЗВОРИ“ 

„Концептот Зелена дестинација, фокусиран на уникатен, одговорен и почитуван 
туризам кој е економски одржлив, еколошки и климатски паметен и пријателски 
настроен кон природата и пејзажот, се спроведува за прв пат во земјата. Во 
случајот на ЗП „Вевчански извори“, овој концепт поттикнува блиска соработка 
помеѓу локалните бизниси, заедницата и општината која управува со заштитеното 
подрачје. Иницијативата функционира во две насоки: општината е во процес на 
добивање  сертификација Green Destination како прв кандидат во земјата во оваа 
насока. Во исто време, четири избрани бизниси (од над 20 идентификувани) добија 
сертификација преку Good Travel Seal“ Александар Донев, претставник на Mustseedonia 
и Balkan Greenand Balkan Green.

Во 2022 година Општина Вевчани беше 
избрана меѓу 100-те ТОП Приказни за 
Зелени дестинации на глобално ниво во 
категоријата Природа и пејзажи. 

Општината активно работи на исполнување 
на бараните критериуми  во насока на 
сертифицирање за прва Зелена дестинација 
во РС Македонија. Дополнително, во 

општината беше назначен координатор за развој на одржлив туризам, со специфична 
обврска за промоција и развој на концептот на Зелена дестинација и шемата за ПЕУ. Овој 
координатор игра клучна улога во унапредувањето на иницијативите за одржлив туризам 
во регионот. 

ESTABLISHING PES SCHEME UNDER THE SLOGAN “VEVCHANI GREEN”4. ВОСПОСТАВУВАЊЕ ШЕМА ЗА ПЕУ ПОД СЛОГАНОТ VEVCHANI GREEN 4.

„Овој процес ни помогна како бизниси најпрво да видиме 
кои ни се недостатоците во квалитетот на услугите 
што ги нудиме и да осмислиме насоки за подобрување, а 
сето тоа имајќи ја предвид заштитата на природата 
и животната средина. Започнавме да соработуваме, 
да споделуваме сознанија и да учиме еден од друг. Иако 
научивме и применивме бројни нови практики, има уште 
многу што треба да се постигне. Тоа што станавме 
препознатливи и привлечни за туристите дополнително 
нѐ охрабрува да истраеме во нашите напори. Нашата 
крајна цел е да придонесеме за развојот на Вевчани, место 
кое многу си го сакаме, и да оставиме трајно наследство 
за нашите деца“ Милован Шутиновски, сопственик на 
сертифициран бизнис.

Четири бизниси, кои вклучуваат два ресторани, еден сместувачки капацитет и еден тур-
оператор, успешно го завршија процесот на сертификација преку Програмата за добро 
патување (Good Travel Seal programme). За да се стекнат со сертификација, од нив  се бараше 
да исполнат строги критериуми поврзани со одржливост, заштита на животната средина, 
ангажман на заедницата и зачувување на културата. Сите 4 бизниси се сертифицирани со 2 
ѕвезди и оценка за зелена карта (Green Card Score) за нивната посветеност на овие принципи. 
Во иднина тие  треба да работат на подобрување на нивните поени во Зелениот картон. 

Фотографија: Ѓоле БогоевскиФотографија: Ѓоле Богоевски

Ресторан Виа Игнатиа Aпартмани Шутиноски

Ресторан Кутмичевица ЈЈ Авантури

Фотографија: Александра ВелкоскаФотографија: Александра Велкоска

Фотографија: Бренд ЈунионФотографија: Бренд Јунион

Фотографија: Фејсбук страница на Виа ИгнатиаФотографија: Фејсбук страница на Виа Игнатиа

Фотографија: Александра ВелкоскаФотографија: Александра Велкоска

Промоцијата на Vevchani Green беше активно поддржана од различни медиуми вклучувајќи 
видеа, постови на социјалните мрежи, новински  статии, ТВ-реклами и тури организирани 
за инфлуенсери. Покрај овие напори, потребни се дополнителни подобрувања на 
интернационалната промоција на иницијативата. Зголемувањето на глобалната видливост 
и свесност за Vevchani Green ќе придонесе за привлекување  поширок круг на туристи и 
поттикнување  меѓународен ангажман со одржливата туристичка понуда во регионот.

Обединети под брендот Vevchani Green, 
општината и четирите сертифицирани бизниси 
соработуваа транспарентно во дефинирање  
одржливи туристички приоритети и цели. Оваа 
соработка доведе до креирање на 13 зелени 
производи кои обезбедуваат различни искуства, 

а кои производи се достапни на платформата www.vevchani.green/en, со која раководи 
општинскиот координатор за одржлив туризам. Назначениот тур-оператор е одговорен за 
промовирање и продажба на овие зелени производи, обезбедувајќи ефективно пласирање 
на пазарот.
Дополнително, општината воспостави посебна организациона структура за одржлив 
туризам, управуван од Координаторот за одржлив туризам. Во договор со тур-операторот, 
10 % од приходот од секој продаден производ се канализира на овој субјект. Средствата се 
наменети за подобрување на критериумите за Зелена дестинација, како што се: зачувување 
и реставрација на природата, активности поврзани со климатските промени и општа 
поддршка за управување со заштитеното подрачје. Ова е шемата за ПЕУ: средство за 
генерирање приходи што има за цел да го зајакне одржливото управување со природните 
ресурси и да го зајакне квалитетот на екосистемски услуги, со специфичен акцент на 
одржливиот туризам. 

„Ваквата синергија на општината и бизнисите ќе 
гарантира дека туризмот во Вевчани во иднина ќе 
се темели исклучиво на принципите на одржливиот 
развој. Ќе се промовираат туристички практики кои 
придонесуваат не само кон зачувување на уникатните 
природни вредности на подрачјето, туку ќе обезбедат 
финансиски придобивки и благосостојба за локалната 
заедница. Ова е нова можност и за нас како општина 
истовремено да ја зајакнеме локалната економија и 
ефикасно да управуваме со подрачјето“, Александра 
Велкоска, општински координатор за одржлив туризам.

„Република Северна Македонија сè уште заостанува зад другите региони во однос на 
инвестициите во зачувување или реставрација на природата. Треба да го усвоиме 
концептот на ПЕУ, бидејќи промовира интердисциплинарен пристап и обединува 
различни професионални дисциплини. ПЕУ шемите се само почеток; доколку бидат 
успешни, тие можат да ги отворат очите на многу управувачи на заштитени подрачја 
и да имаат корист и за локалната економија. Откако досега експериментиравме 
со една шема за ПЕУ, мора да продолжиме со нејзино имплементирање, колку што 
можеме, на други локации за да можеме да посредуваме, да оценуваме и да бидеме 
подобри. Понатаму, сигурно е дека РС Македонија има добри шанси да развие програми 
за ПEУ од мал обем во различни приспособени форми. Сепак, политичката поддршка е 
неизбежна во секој чекор на планирање и реализација на овие шеми“, Наталија Меловска, 
Македонско еколошко друштво.

 Фотографија: Архива на ПЗП Фотографија: Архива на ПЗП

 � Ова е првата развиена шема за ПЕУ на локално ниво за развој на одржлив туризам во 
земјата. Постои значителен потенцијал за поширока примена на овој модел со поддршка 
на општината назначена како управувач со заштитеното подрачје,  преку нејзиниот (иден 
сертифициран) статус како Зелена дестинација, тесно соработувајќи со сертифицирани 
локални бизниси. Заемната посветеност за подобрување на квалитетот на услугите е 
суштински дел од оваа јавно-приватна соработка, која до денес беше многу ефективна

 � Локалните бизниси го препознаваат бенефитот од заедничката соработка, за разлика од 
претходниот компетитивен однос, и го  земаат  предвид формирањето  здружение за идни 
заеднички иницијативи

 � Функцијата координатор за одржлив туризам сега е воспоставена во рамките на општината и 
му е доделена на компетентен член на персоналот кој е обучен со поддршка на проектот

 � Постои зголемен интерес кај другите локални бизниси да се приклучат на Vevchani Green, 
при што некои веќе се вклучени во процесот на сертификација.

ГЛАВНИ РЕЗУЛТАТИ И ЗАКЛУЧОЦИ

Клучните резултати од пилотирањето на шемата за ПЕУ може да се сумираат на следниов 
начин:

Фотографија: Бренд ЈунионФотографија: Бренд Јунион

 � Kога развивате шема за ПЕУ, погрижете се да ја приспособите на локалниот/
националниот контекст.  Ова значително ќе го обликува дизајнот и спроведувањето; 
следење на готови дизајни на шема за ПЕУ нема да се толку ефикасни

 � Обезбедете холистички пристап, работејќи на интердисциплинарен начин за да 
вклучите еколошка, социјална и економска експертиза и перспективи

 � Вклучете ги локалните власти (општината) и локалната заедница од самиот почеток. 
Истражувањето на јавното мислење на почетокот може да помогне да се обликуваат 
соодветни пораки

 � Назначете барем едно лице (идеално повеќе) од персоналот на локалната власт да 
биде соодветно обучено и да поседува капацитети да го координира одржливиот 
туризам

 � Воспоставувањето шема за ПЕУ бара минимум три години, во овој случај беа 
потребни пет години, затоа од суштинско значење е да се предвиди соодветен 
временски период.

Овој фактограф е изработен од Катерина Атанасовска, програмски советник на ПЗП, Марјана Шушлевска, тим лидер на ПЗП, 
и двете од „Фармахем“, Наталија Меловска, раководител на програма во Македонското еколошко друштво и од Џејн Картер, 
виш советник, Управување со природни ресурси, „Хелветас“. Изработката вклучуваше консултации со многу засегнати 
страни на ПЗП, вклучувајќи, но не ограничувајќи се на цитираните. За повеќе информации ве молиме контактирајте нè на 
 farmahem@farmahem.mk. 

Програмата за зачувување на природата (ПЗП) во РС Македонија е проект на Швајцарската агенција за развој и соработка 
(СДЦ). Во првата фаза беше спроведена од „Хелветас“, во партнерство со „Фармахем“, а потоа во втората и третата фаза 
од „Фармахем“, со поддршка од „Хелветас“. Вкупното ефективно времетраење на проектот е 12 години (2012 – 2023).

ПРАКТИЧНИ ПРЕПОРАКИ


